
Vigselsmyde i Austrheim kommune  
 
 
 
Framlegg til vedtak: 
Ordførar og varaordførar er kommunale vigslarar. I tillegg gir kommunestyret rådmannen mynde til å 
gjennomføra kommunal vigsel. 
 
 

Saksopplysninger: 
Bakgrunn 

Frå 01.01.2018 var det endring i ekteskapslova og frå den dato har kommunane mynde til borgarleg 
vigsel. Ordførar og varaordførar har direkte vigselsmynde etter lova. Kommunestyret kan i tillegg gi 
vigselsmynde til kommmunalt tilsette eller folkevald i kommunestyret. 

I sak 068/17 punkt a. gjorde kommunestyret følgjande vedtak: I Austrheim kommune blir ordførar, 
varaordførar og rådmann Jan Olav Osen kommunale vigslarar.  

Mynde til vigsel opphører når folkevald ikkje lenger er folkevald eller vigslaren ikkje lenger er tilsett i 
kommunen. Da Jan Olav Osen no er pensjonert, og det er hensiktsmessig å ha nokon som er poilitisk 
nøytral som vigslar, bør kommunestyret derfor gjere eit nytt vedtak. 

Konklusjon 

I Austrheim blir ordførar, varaordførar og rådmann kommunale vigslarar. 

Avtale om implementeringskostnader for overgang til Alver barnevern  
 

Vedlegg: 
Avtale om implemeringskonstnader ved innlemming av Austrheim og Fedje kommune i Alver 
barnevern 
 
 
Framlegg til vedtak: 
Rådmannen får fullmakt til å inngå avtale om implementering av barnevernssamarbeid med Alver 
kommune med ein kostnadsramme på 1 mill. kroner. Arbeidet med ekstern finansiering av denne 
prosessen vert vidareført for å få ned den endelege kostnaden for kommunen. 
 

Saksopplysninger: 
Bakgrunn 
Kommunestyret vedtok 12. desember 2019  å gå inn i eit interkommunalt samarbeid med Alver 
kommune om drift av barnevernstenester, med Alver kommune som vertskommune (Sak82/91). På 
dette tidspunkt var ikkje omfang, framdrift og kostnadar ved sjølve overgangsprosessen klarlagt. 
Ikkje minst ligg det føringar i tildeling av skjønnsmidlar frå fylkesmannen for arbeidet som er gjort i 
2019, at fylkesmannen og vil støtte prosessen i 2020. Dette under føresetnad av at barnevernet i 
Austrheim og Fedje går inn i Alver barnevern. Men i 2020, som i 2019, vert skjønnsmidlane handsama 
i løpet av våren, og vi sit ikkje med eit kronebeløp for støtta på noverande tidspunkt. 

Det er med andre ord i dag usikkerheit om kor store eksterne midlar som vert stilt til rådvelde. I og 
med at Austrheim kommune har vedteke svært stramme driftsrammer for 2020, er det naudsynt at 
politisk nivå gjer vedtak om implementeringskostnadane. Formuleringa om dette i vedtaket i Sak 
82/19 var slik: «I den grad implementering ikkje kan løysast innanfor vedtekne rammer, eller ekstern 
finansiering, vert dette reist i eigen sak for kommunestyret.» 
 
Status for barnevernet ved årsskifte: 
Barnevernet i Austrheim og Fedje har hatt ein god drift hausten 2019 ut frå dei føresetnadene som er 
til stades. Det ser vi ikkje minst når rapportering for 2020 no er avslutta. Samtidig har det vore ein 
svært krevjande periode, med turnover blant medarbeidarane, fokus å følgje opp pålegg frå 
fylkesmannen om å utvikle og sikre driftssystemet, og særleg gjennom andre halvår arbeid med å 
leggje til rette for etablering av interkommunalt barnevern.  
 
Ein føresetnad for å få til ein god prosess i forhold til Alver kommune, var å vente med å rekruttere 



fullt ut i forhold til stillingsressursen, slik at ein hadde større handlefridom for utvikling vidare. I ein 
slik periode har det vore naudsynt å leige inn ekstra kompetanse for å få drifta til å gå rundt. Dette 
har fungert godt i forhold til konkrete saker, men legg naturleg ikkje til rette for kontinuitet og 
utvikling på lengre sikt. Særleg har behovet for koordinering og rettleiing vore ein stor ekstra 
oppgåve for barnevernsleiar. 
 
Denne situasjonen kombinert med ein naturleg planlagd permisjon blant dei faste tilsette i 
barnevernet i nær framtid, gjer at implementeringsprosessen bør starte så snart som mogleg. Vi har i 
eit godt samarbeid med Alver kommune planlagd denne prosessen, men Alver kommune ynskjer 
naturleg nok ikkje å bruke større ressursar på prosessen før avtalen om implementering er vedteken. 
 
Økonomien i etableringa av samarbeidet. 
Austrheim kommune fekk i 2019 kr. 500.000,- i skjønnsmidlar, dels for å avhjelpe ein ekstraordinær 
driftssituasjon, og dels for å starte prosessen om samarbeid med Alver. Vedtaka i kommunestyra er 
ein milepæl som kvitterer ut måloppnåinga for desse midlane. Midlane er i hovudsak bruk til tiltak i 
regi av Austrheim kommune sin eigen organisasjon. Alver kommune sitt arbeid med prosessen så 
langt inngår i implementeringsmidlane som Alver ber om ein avtale om no.  Det totale reknestykket 
for implementeringa har Alver sett til kr. 1.000.000,-. Kva dette skal brukast til er spesifisert i 
vedlagde avtale.  
 
Vi har tydelege signal om at fylkesmannen vil sjå positivt på å støtte denne prosessen med 
skjønnsmidlar. Vi veit ikkje i kva omfang, men om vi får det same beløpet i 2020 som i 2019, sit 
Austrheim og Fedje att med ein kostnad på kr. 500.000,-. Austrheim vil og gå i dialog med Fedje 
kommune om å dekke ein del av desse kostnadane. 
 
 

Konklusjon 

Rådmannen kan ikkje på noverande tidspunkt avgjere om implementering av barnevernssamarbeidet 
med Alver, kan skje innanfor budsjett, eller i kva grad det vert ekstra kostnadar 2020 sett under eitt. 
Beslutning om oppstart av implementering må difor takast på politisk nivå. 
 
For å sikre framdrift legg rådmannen opp til at det vert gjort eit vedtak om saka i formannskapet 23. 
januar 2020, og at saka går som informasjonssak til kommunestyret 13. februar 2020. 
 

 
         
 



 

AVTALE OM IMPLEMENTERINGSKOSTNADER VED INNLEMMING AV 

AUSTRHEIM OG FEDJE KOMMUNE I ALVER BARNEVERN 

Viser til avtale om verskommunesamarbeid om barnevern vedteken i Austrheim kommunestyre 

12.12.2109,i Fedje kommunestyre 12.12.2019 og i Alver kommunestyre 19.12.2019 

I samband med at Austrheim og Fedje kommunar inngår vertskommuneavtale med Alver kommune 

om barnevern, oppstår det oppstartskostnader for Austrheim og Fedje kommune. Desse omfattar: 

 Personalkostnader 

Som inneber: 

1) for barnevernleiar tilsvarande 40 % i 6 månader, kommunalsjef og rådgjevar    

2) gjennomgang av eksisterande barnevernssaker frå Austrheim og Fedje ved saksbehandlarar, 

avdelingsleiarar og merkantil personale, saksbehandling og ev. juridisk bistand  

Sosiale omkostningar,(arb.giveravg, KLP, sjukefråvær, ferie)    

kr.650.000  

Andre etableringskostnader: 

3) Bilavtale, annonsering, rekruttering, IKT kostnader, kontorutstyr som PC, telefon m.v , samt alle 

medgåtte kostnader for barnevernsleiar, kommunalsjef og rådmann i Radøy kommune i 2019 i 

forbindelse med etablering av prosjektet.       kr. 250.000 

Diverse og uforutsett        kr. 100.000 

         Totalt kr. 1.000.000,- 

Fordeling mellom Austrheim og Fedje vert gjort mellom kommunane etter nærare avtale mellom dei.  

Faktura vert sendt til Austrheim kommune frå økonomikontoret i Alver kommune  

Betaling pr. 1.3. 2020 og 1.6.2020. 

 

Radøy kommune, dato    Austrheim kommune, dato   

 

……………………………………………..   ……………………………………………. 

Underskrift     Underskrift 

